
Deeni kitab ya Islami sabaq parhnay say pehlay zayl mayn di
hu'ee Du’a parh li-jiye «U-C% &l jo kuch parhayn gay yaad
rahay ga. Du’a yeh hay:

)

,};f, //,, /9// s> -3 fd Wi
Sy dass e Cv\ Al
A5G OIS L s e
jar‘{ama:

Ay Allah (Jss3)! Ham par ‘ilm-o-hikmat kay darwaazay

khool day aur ham par Apni rahmat naazil ferma! Ay

‘azamat aur buzurgi waalay!

(Al-Mustatraf, jild. 1, Safhah. 40)

Note: Awwal aakhir aik baar Durood Shareef parh layn.

Faizan-e-Imam Musa Kazim .«.b,

Du’a-e-‘Attar

Ya Rabb-e-Mustafa! Jo ko'ee 23 safhaat ka Risalah “Faizan-e-
Imam Musa Kizim” parh ya sun lay, usay aur us ki awlad ko
apnay piyaray aur sab say Aakhiri Nabi (-1 4z« 2li I2) kay
Aal-0-As-haab ki sachi muhabbat-o-bay hisaab maghfirat say
Musharraf ferma.

-~ 4
sansaiiiods el (BB sl
’/ - -

Har Kaam Say Pehlay Durood Shareef

Shaikh Yousuf Bin ‘Umar «iz4l1é#; fermatay hayn: ‘Ulama-e-
Kiraam Ui 242 nay is baat par ittifaaq kiya hay keh jab ko'ee
shakhs kitaab likhay to Allah Pak kay Naam-e-Pak ya’ni
Bismillah Shareef kay ba’ad Huzoor -l iz« 4l l= ki zaat-e-
Babarkat par durood-e-pak likhay. Karoron Shafiyon kay
Imam, Hazrat-e-Imam Shaf’ee «iz <l & fermatay hayn: mayn
pasand karta hun keh insaan apnay har kaam kay shuru’ mayn
Allah Pak ki Hamd-o-sana' (ya'ni ta’reef-o-tauseef) bayaan
karay aur us kay piyaray piyaray Aakhiri Nabi -l alsaeals f=
par durood-e-pak parhay.'

! Mutala’-ul-Musarraat, Safhah 7,11
1

Nabi ka naam hay har ja Khuda kay naam kay ba’ad

Kahin Durood say pehlay kahin Salam kay ba’ad.’
z-3 "z 2 g . > 1 1z ,3 -
L2 R o RETRIA

Baa-kamaal Nau Jawaan

Hazrat Shafeeq Balkhi «122l14#; fermatay hayn: mayn Hajj kay
li*ay rawana huwa to hamara Qafilah “Maqaam-e-Qudsiyyah”
par thehra. Wahan aur bhi bohat say ‘Azimeen-e-Hajj thay,
bara khoobsurat manzar tha, mayn unhayn daykh daykh kar
khush ho raha tha keh yeh khush gismat loog safr waghayrah
ki taklifayn bardasht kar kay apnay Pak Parwar Digaar ki riza
ki khatir Hajj karnay ja rahay hayn. Mayn nay Allah Pak ki
baargah mayn ‘arz ki: Ay mayray piyaray piyaray Allah Pak!
Yeh tayray bandon ka wafd hay, tu unhayn nakam na lautana.
Phir mayri nazar ayk nau jawaan par pari jis kay gandomi rang
mayn aysi chamak damak thi keh nazrayn us kay chehray say
hatti hi na thin. Us nay Awn ka libaas aur sar par ‘amamah
shareef sajaya huwa tha. Wo logon say alag thalag baytha huwa
tha. Mayray dil mayn was wasa aaya keh yeh apnay aap ko sufi
zahir karna chahta hay takeh loog uski ta’zeem karayn, mayn
nay dil mayn kaha: Allah ki Qasam! Mayn zaroor us ki nigrani
karun ga phir jaysay hi mayn us kay qareeb pohncha, us nay
mayri taraf daykha aur mayra naam lay kar Parah 26 Surah
Hujurat ki Aayat number 12 ki tilawat ki:

2B BN B3 ) BN O3 a3 E

Y Farsh par ‘Arsh Safhah 62
% Parah 26, Surah Al-Hujurat, Aayat 12

“Tarjama'-e-Kanzul Iman: Bohat gumanon say bacho bay

shak ko ‘ee gumaan gunah ho jaata hay.”

Itna kehnay kay ba’ad wo mujhay wahin chor kar rukhsat ho
gaya, mayn nay dil mayn kaha: yeh to bara ‘ajeeb mu’amlah
hay keh is nau jawaan nay mayray dil ki baat jaan li aur mujhay
mayra naam lay kar pukara halan-keh mayri is say kabhi
mulaqaat nahin ho'ee. Yeh zaroor Allah Pak ka magbool
banda hay mayn nay khuwah mukhuwah us kay baaray mayn
bad gumani ki, mayn zaroor us nau jawaan say mulaqaat kar kay
ma’zirat karun ga. Mayn jaldi say us nau jawaan kay pichay gaya
laykin kaafi koshish kay ba’ad bhi usay na dhond saka. Phir
hamaray qafilay nay Maqam-e-“Waqi’ah” mayn qayaam Kkiya,
wahan mayn nay us nau jawan ko halat-e-namaz mayn paaya.
Us ka saara wujood kamp raha tha aur aankhon say aansu beh
rahay thay mayn usay pehchan kar us kay qareeb ja kar bayth
gaya takeh us say ma’zirat karun, namaz say farigh honay kay
ba’ad wo mayri janib mutawajjah huwa aur kehnay laga: Ay
shageeq! Parah 16 Surah Taha ki Aayat number 82 parho:

-

2oy 28 - 1 R P R I P TP g
jdd\u\;&'t{b&)oﬁbgbwj 3l

iz

“Tarjama’-e-Kanzul Iman: Aur bay shak mayn bohat
bakhshnay waala hun usay jis nay taubah ki aur Iman laya aur

acha kaam kiya phir hidayat par raha.”

Itna kehnay kay ba’ad wo nau jawan wahan say phir rukhsat ho
gaya, mayn nay kaha yeh nau jawan zaroor abdalon mayn say
hay. Do martabah us nay mayray dil ki baaton ko jaan liya aur
mujhay mayray naam kay saath bulaya hay. Mayn us say bohat

Y parah 1 6, Surah Al-Taahaa, Aayat 82,

3

ziyadah muta‘asir ho chuka hun. Phir jab hamara Qafilah
Maqam-e-“Rabaal” mayn ruka to wohi nau jawan mujhay ayk
ku'ayn kay paas nazar aaya us kay hath mayn chambray ka ayk
thayla tha aur wo ku'ayn say pani nikaalna chahta tha.
Achanak us kay haath say wo thayla choot kar ku'ayn mayn gir
gaya us nau jawaan nay bar gah-e-Ilahi mayn ‘arz kiya: ay
mayray piyaray piyaray Allah Pak! Jab mujhay piyas satati hay
to tu hi mayri piyas bujhata hay, jab mujhay bhook lagti hay to
tu hi mujhay khaana ‘ata fermata hay, mayri ummeed gah bas
tu hi to hay, Ay mayray piyaray piyaray Allah Pak! Mayray
paas is thaylay kay siwa ko'ee cheez nahin, mujhay mayra
thayla wapis lauta day.

Hazrat shageeq Balkhi «i: ali &#; fermatay hayn: khuda ki
qasam! Abhi us nau jawan ki du’a khatm nahin ho'ee thi keh
ku'ayn ka paani uppar aana shuru’ ho gaya, us nau jawaan nay
apna haath barha kar thayla nikala aur us mayn paani bhar liya
ku'ayn ka paani wapis nechay chala gaya. Nau jawaan nay
wuzu kiya aur namaz parhnay laga. Namaz say farigh ho kar
wo ayk teelay ki tarf gaya. Mayn bhi chupkay say us kay pichay
ho liya. Us nay rayt utha'ee aur thaylay mayn daalnay laga phir
thaylay ko hila kar us mayn maujood rayt milay paani ko pinay
laga. Mayn nay us kay qareeb ja kar Salaam ‘arz kiya: ay nau
jawaan Allah Pak nay jo rizq tujhay ‘ata fermaya hay us mayn
say kuch mujhay bhi ‘ata kar. Yeh sun kar us nay jawab diya:
Allah Pak apnay bandon par har waqt fazal-o-karam fermata
rehta hay, ko'ee ghari aysi nahin guzarti jis mayn wo Pak
parwar Digaar apnay bandon par na’imatayn nazil na fermata
ho, Ay Shaqeeq! Apnay Rab say hamayshah acha guman
rakhna chahi'ay. Itna kehnay kay ba’ad us nau jawaan nay wo
chambray ka thayla mayri tarf barhaya jaysay hi mayn nay usay
piya to wo shakar aur khalis sattu mila huwa behtareen paani

www.dawateislami.net

tha. Aysa khush za'iqah paani mayn nay aaj tak na piya tha,
mayn nay khoob payt bhar kar paani piya. Mayn hayraan tha
keh abhi mayray saamnay is thaylay mayn rayt daali ga'ee hay
laykin is nau jawaan ki karamat say wo sattu aur shakar mayn
badal ga'ee hay, us ba barakat sharbat ko pinay kay ka'ee din
ba’ad tak mujhay paani aur khaanay ki talab na ho'ee.

Phir hamara Qafilah Makkah"-e-Pak pohncha to wahan mayn
nay usi nau jawaan ko ayk konay mayn aadhi raat ko namaz ki
halat mayn daykha. Wo baray khushu’-o-khuzu’ (ya’ni dil aur
jism ki ‘aajizi) say namaz parh raha tha aur us ki aankhon say
aansu jaari thay. Us nay isi tarah namaz ki halat mayn saari
raat guzaar di, jab fajr ka waqt huwa to wo tab bhi apnay
musallay par baytha raha aur Allah Pak ki Paki bayaan karta
raha, phir namaz-e-fajr parhnay kay ba’ad us nay tawaaf kiya
aur ayk tarf chal diya mayn bhi us kay pichay chal para. Is baar
mayri nazron mayn bara hayraan kun manzar tha kiyun keh us
kay saamnay ka'ee log haath baandhay kharay thay aur log joq
dar joq Salaam kay li‘ay hazir ho rahay thay. Mayn nay ayk
shakhs say pucha: yeh ‘azeem nau jawaan kon hay? Us nay
jawaab diya: yeh Hazrat-e-Imam Musa Kazim Bin Imam Ja’far
Sadiq Bin Muhammad Bin ‘Ali Bin Hussain Bin ‘Ali z3z4lic2s
hayn. Mayn nay dil mayn kaha: itni karamat ka zahir hona is
Sayyed zaaday ki hi Shaan kay la'iq hay, yehi wo hastiyan hayn
jinhayn Allah Pak itni karamaat say nawaazta hay.'

Allah Rabb-ul-‘Izzat ki un par rahmat ho aur un kay sadqay
hamari bay hisab maghfirat ho.

szt s Al B 5 Guchal
[k -

o e e
-

! ‘Uyoon-ul-Hikayaat, (Mutarajjim) jild 1, Safhah 238 Malakhasan

Tayri nasl-e-Pak mayn hay bacha bacha noor ka

Tu hay ‘ayn-e-Noor tayra sab gharana noor ka'

L2 dedn o i el

Wiladat-e-Ba-Sa’adat Aur Ta’rruf

Gulshan-e-Ahl-e-Bayt Nabuwwat kay mahaktay phool Hazrat-
e-Imam Musa Kazim «iz <l 4% 7 Safar-ul-Muzaffar 128 Hijri
baroz Mangal Tulu’-e-Fajr kay waqt Makkah'-e-Pak aur
Madinah Munawarah kay darmiyan waqay ‘ilagay Abwa
Shareef (jahan piyaray Aaqa -ls s« ali 1= ki piyari piyari
Ammi jan Hazrat-e-Bibi Aaminah Gz 4l c- ka mazaar shareef
hay) mayn paydah hu'ay. Aap ka Mubarak naam Musa,
Kuniyat Abul Hasan aur Abu Ibrahim aur Alqabaat Sabir,
Salayh, Ameen Jabkeh sab say mashhoor Laqab “Kazim” hay.
Bohat ziyadah mu’afi-o-darguzar karnay kay sabab Aap ka
lagab Kazim (Ya’ni ghussay ko pi Jaanay waala) huwa.’

Imam-e-Ahl-e-Sunnat, ‘Aashiq-e-Mah-e-Risalat, A’la Hazrat
Imam Ahmed Raza Khan =iz 2l4#: ‘Arz kartay hayn:

Shaan-e- ‘hilman Kaan-e- ‘ilman Jaan-e-Salman Assalaam

Musa-e-Kazim-e-Jahan Nazim-e-Mayra Imdaad kun’

Alfaz ma’ani: hilm: burd baari- Kaan: Khazanah.

Sharh-e-Kalaam-e-Raza: Ay mayray Aaqa Imam Musa Kazim
«lz U1 4#7] Aap par Salaam ho keh Aap hilm-o-burdbaari ki

! Hada"ig-e-Bakhshish, Safhah 246
2 Masalik-ul-Salikeen, jild 1, Safhah 224
® Hada'ig-e-Bakhshish, Safhah 328

shaan, Makhzan-e-‘ilm (ya’ni ‘ilm kay khazanay) aur salamati
ki jaan hayn. Ay Imam Musa Kazim! Aap dunya kay nizam ko
chalanay waalay hayn, mayri madad farmaiye.

‘Arabi Shajarah
‘Azeem ‘Aashig-e-Sahaba-o-Ahl-e-Bayt, Imam Ahl-e-Sunnat A’la

Hazrat «i=2l14# nay ayk taweel ‘Arabi shajarah shareef, basighah
durood shareef tehreer fermaya hay, is mayn Hazrat-e-Imam
Musa Kazim «iz214#; ka zikr-e-khayr is tarah kartay hayn:

~

> w g 7 3 ///5 5/// 5//’ //5“’//-0 /’;’L/
U SRV R VNS PHECH GRS W)

L,e,@/‘f/,\‘;ujé.t@;(.g@

Tarjama: Ay Allah Pak tu Huzoor -izs4saea\ 3= par aur
Sardaar-o-Maula Musa Kazim Bin Ja'far Viesze par durood-o-

Salaam bhayj aur un par barakat nazil ferma.’

Walidayn-e-Karimayn

Imam Musa Kazim =iz «li 4 Ahl-e-Bayt-e-Athaar kay
shashm-o-Chiraagh aur ‘Azeem taba’ee buzurg Hazrat-e-
Imam Ja'far Sadiq «i= <1 &%, kay Sahib zaaday aur silsila’-e-
Qadiriyyah Razawiyyah °‘Attariyyah kay saatwayn peer-o-
Murshid hayn. Aap ki walidah'-e-Muhtarma ka naam
Hameedah Barbariyyah Gz 4l &#; tha. Hazrat Imam Ja'far
Sadiq «i: <l &#; Aap kay baaray mayn fermaatay hayn keh
mayray tamaam bayton mayn Musa Kazim behtareen baytay
hayn aur yeh Allah Pak kay motiyon mayn say ayk moti hayn.”

Y Tareekh-o-Sharh Shajarah-e-Qadiriyyah Barkatiyyah Razawiyyah, Safhah 108
% Masalik-ul-Salikeen, jild 1, Safhah 225

Shajarah Qadiriyyah Razawiyyah ‘Attariyyah
Mayn Zikr-e-Khayr

Shaykh-e-Tariqat, Ameer-e-Ahl-e-Sunnat, Baani'-e-Da’wat-e-
Islami, Hazrat ‘Allamah Moulana Muhammad Ilyas ‘Attar
Qadiri 44 244555 ¢ss nay apnay murideen-o-Talibeen ko
rozana parhnay kay li'ay buzurgaan-e-deen Ui :i=: ka jo
shajarah shareef ‘ata fermaya hay, us mayn Hazrat-e-Imam
Musa Kazim, Aap kay Sahib zaaday Hazrat Imam ‘Ali Raza aur
aap kay walid-e-mohtaram Hazrat-e-Imam Ja’far Sadiq 4427
kay wasilay say yun du’a ki ga'ee hay:

Sidg-e-Sadiq Ka tasadduq Sadig-ul-Islam kar

Bay ghazab raazi ho Kazim aur Raza kay waasitay

Alfaz ma’ani: Sidq: sach. Sadiq: sacha. Tasadduq: sadaqah.
Sadiq-ul-Islam: sacha Musalman

Sharh Shajarah Shareef: Ya Allah Pak! Tujhay Hazrat-e-Imam
Ja’far Sadiq «:= <114 ki sacha’ee ka wasitah! Mujhay Iman ki
Salamati ‘ata ferma day aur Hazrat-e-Imam Musa Kazim aur
un kay sahib zaaday Hazrat Imam °‘Ali Raza =iz <li &% kay
sadaqay baghayr ghazab ferma'ay mujh say raazi ho ja.
esesetetion ks g SE sl sl

T T
i <

RENFIN e o

Jaysa Laqab Waysi Zaat-e-Mubarak

Shehzada'-e-‘Aali Waqar, Hazrat-e-Imam Musa Kazim U
<1z ki Mubarak raatayn ‘ibadat mayn aur din rozay ki haalat
mayn guzartay, bohat ziyadah ‘ibadat karnay ki wajah say Aap
ko “’Abd-e-Saleh ya’ni nayk banday kay laqab say yaad kiya jaata

www.dawateislami.net

tha. Hilm-o-Burdbaari (ya’ni quwwat-e-bardaasht) ka yeh ‘alam
tha keh aap ka lagab “Kazim” (ya’ni ghussah pinay waala) aap ki
pehchan ban gaya hay. ‘ajizi-o-inkisaari ki yeh kayfiyat thi keh
jab ko'ee aap kay saamnay aata to us kay Salaam ‘arz karnay say
pehlay Aap khud Salaam mayn pehl ferma daytay agar ma’loom
hota keh ko'ee Aap ko takleef pohnchaanay mayn laga huwa
hay to Aap us ki bhi zarurat pori fermatay.'

Ay ‘Ashiqaan-e-Imam Musa Kazim! hamaray Imam ki ‘ajizi-
o-saadgi par laakhon Salaam hon, kaash! Hum bhi Imam-e-
Kazim kay sadqay apnay ghussay ko pi Jaanay waalay ban
ja‘ayn, baarha ghusa pi jaana bohat saaray masa'il ka hal aur
lara’iyon ko khatm karnay ka sabab ban jaata hay. Ghar aur
kaarobaar kay jhagray maul lay kar gham kay aansu peenay say
ghussa peena ka'ee darjay behtar hay, ghusay kay do ghont pi
Layna taweel zindagi ghayz-o-ghazab mayn rehnay say jaltay
rehnay say behter hay. Ghusa peenay ka kitna sawaab hay
aa'iay! Aap ki targheeb kay li‘ay chand farameen-e-Mustafa
Lasallsageals e paysh karta hun.

Ghussah Peenay Kay Baaray Mayn Teen Ahadees

1. Allah Pak kay piyaray piyaray Aakhiri Nabi, Makki,
Madani, Muhammad-e-‘Arabi -l a2 211 1= nay irshaad
fermaya: Mayn nay Mai’raaj ki raat Jannat mayn ounchay
mahlaat daykhay to pucha: Ay Jibra'il! Yeh kis kay li‘ay
hayn? ‘arz ki: un kay li*ay hayn jo ghussah pi jaatay hayn
aur logon say dar guzar kartay hayn.”

2. Banday kay ghussah pi laynay say barh kar ko'ee ghont

Y Tareekh Masha'ikh Qadiriyyah Razawiyyah, Safhah 156, bataghayyur
% Musnad Al Firdaus, jild 1, Safhah 405. Hadees 3011

mayray nazdeek ziyadah pasandeedah nahin jo Allah Pak

ki riza kay li'ay ghussah pi lay Allah Pak us kay dil ko
Iman say bhar day ga.!

3. Aadami ka ko'ee ghoont peena us ghusay kay peenay say
Afzal nahin jo wo Riza'-e-Ilahi Hasil karnay kay li‘ay
peeta hay.”

Sun lo nugsaan hi hota hay bil aakhir unko

Nafs kay wasitay ghussah jo kiya kartay hayn’

Piyaray piyaray Islami bha'iyo! Hazrat-e-Imam Musa Kazim
«lz oLl 4%, ki seerat par ‘amal kartay huway hamayn bhi
chahi‘ay keh ghar, office aatay jaatay rah chaltay apnay
Musalman bha'iyon ko Salaam mayn pehl karayn, Salaam
mayn pehl karna Hazrat-e-Imam Musa Kazim i 2l &% kay
piyaray piyaray Nana jaan, Rehmat-e-‘Aalamiyan -lesaisatzali le
ki piyari piyarai sunnat hay. Ameer ahl-e-Sunnat 421 2455 5505
apni kitab 550 sunnatayn aur aadaab safhah 31, par likhtay
hayn: Salaam mayn pehl karnay waala Allah Kareem ka
mugqarrab (ya’'ni nazdeeki paanay waala bandah) hay.* Salaam
mayn pehal karnay waala takabbur say bhi bari (ya’ni azaad)
hay, jaysa keh mayray Makki Madani Aaqa, Piyaray Piyaray
Mustafa -l 40 le ka ferman-e-Basafa hay: pehlay salaam
kehnay wala takabbur say bari hay,” kimiya'-e-Sa’adat mayn

Y Musnad Imam Ahmed, jild 1, Safhah 700, Hadees 3017
2 Ibn-e-Majah, jild 4, Safhah 463, Hadees 4189

® Wasa'il-e-Bakhshish, Safhah 294

4 Abu Dawood , Jild 4, Safhah 449, Hadees 5197

> Shu’ab-ul-Iman, jild 6, Safhah 433, Hadees 8786

hay: salaam (mayn pehal) karnay waalay par 90 rahmatayn aur

jawab daynay walay par 10 rahmatayn nazil hoti hayn."

Mutee’ apna mujh ko bana ya Ilahi

Sada Sunnaton par chala ya Ilahi
2% ¢ 2 g . > it 1z ,3 -
SV e OC R ) S A

Sakhawat-o-Karam Ki ‘Ata

Mayray Murshid, Hazrat-e-Imam Musa Kazim iz 211 &% kay
jood-o-sakha ka yeh ‘alam tha keh Madinah'-e-Pak mayn
ghareebon ko talaash kartay aur har ayk ko raat kay waqt us ki
zaroorat kay mutabiq ragm is tarah pohnchatay keh usay
khabr tak na hoti keh yeh ragam kon day kar gaya hay.’

Al Ghet ada g he st wd s 222 Allah Pak kay nayk bandon ki
kiya shaan hay, nayki kar kay usay chupana mukhliseen hi ka
hissah hay kiyun keh Allah Pak kay nayk banday makhlooq say
badlay ya shukriyah ki khuwahish kiya tawaqqa’ bhi nahin
rakhtay, jabhi to gharibon ki is tarah imdaad fermatay keh
unhayn bhi apnay mohsin (ya’ni ahsan karnay waalay) ka pata
na chalta. Allah Kareem! Apnay mukhliseen kay sadqay
hamayn bhi ikhlaas ki daulat say nawazay. Afsoos! sad karoor
afsoos! Hamayn hub-e-jah aur wah wah ki khuwahish nay
kahin ka nahin chora, Masjid mayn paanch so, hazaar rupay
daynay waalay ki bhi khuwahish hoti hay keh hamara naam lay
kar du’a ki ja'ay. Masjid Madrasay ka ta’miraati kaam karwa
diya ko'ee samaan lay kar diya to tamanna hoti hay keh
namaziyon ko hamaray kaar-naamay ka pata chalay. Yaqeenan

1550 Sunnatayn aur Adaab, Safhah 31. Kimiya'-e-Sa’adat, jild 1, Safhah 394
% Tareekh Masha ‘ikh-e-Qadiriyyah Razawiyyah, Safhah 156,

har giz in baaton ki wajah say kisi par riya kaari ya hub-e-jah
ka hukm nahin lagaya jaasakta laykin aysay karnay waalay ko
khud apni niyat par zaroor ghaur kar layna chahi‘ay keh
Masjid, Madrasay mayn geezar lay kar daynay par logon kay
saamnay naam lay kar du’a karwanay ki khuwahish dil mayn
kiyun chutkiyan lay rahi hay ya Masjid mayn sakht garmiyon
kay mosam mayn “A.C” lagwaanay par dil mayn kiyun hal chal
mach rahi hay keh sab kay saamnay mayra aylaan ho keh yeh
mayn nay lay kar diya hay. Aysay hi masajid-o-madaris mayn
‘atiya ki ga'ee cheezon par “bara’-e-isaal-e-sawaab” apna naam
likhwatay waqt so martaba dil par ghaur kiji‘ay. Khuda na
khuwasta niyat mayn fasaad (yani kharabi) ho to foran taubah
kiji‘ay aur apnay ‘amal mayn ikhlaas paydah karnay ki koshish
kiji‘ay. Hadees-e-Pak mayn hay: “Bay-shak jahannum mayn
ayk waadi hay jis say jahannum rozana chaar so martabah
panah maangta hay, Allah Pak nay yeh waadi Ummat-e-
Muhammadiyyah kay un riya kaaron kay li‘ay tayyaar ki hay jo

1

Ghayrullah kay li‘ay sadqah karnay waalay hon gay.”

Mazeed ma’lumaat kay li'ay Maktabah-tul-Madinah say
matbu’a Imam Ghazali «iz <114 ki kitab Thya'-ul-‘Uloom jild
5 satha 255 say ikhlaas kay baab ka mutal’a kiji'ay. Huzoor
Mufti'-e-A’zam Hind Molana Mustafa Raza Khan =iz 4l &7,
likhtay hayn:

Nafs-e-badkaaar nay dil par yeh gayamat tori

‘Amal-e-nayk kiya bhi to chupanay na diya’®

! Mu’jam kabeer, jild 12, Safhah 136, Hadees 12803
2 Samaan-e-Bakhshish, Safhah 72

Ghareeb Ki Madad (Waqi’ah)

‘Isa Bin Muhammad Mughees Qarshi =iz <l &%, nay bayaan
kiya jab keh unki ‘umr 90 saal ho chuki thi. Fermatay hayn keh
mayn nay juwaniya basti mayn Umm-e-‘Uzzaam naami
ku'ayn kay paas tarbooz, kakri aur kaddu ki fasal kaasht ki, jab
khayti tayaar ho ga'ee aur kata'ee ka waqt qareeb aaya to
tiddiyon nay hamlah kar kay saari fasal tabah-o-barbaad kardi,
mayn khayt aur do ounton ki qeemat kay silsilay mayn 120
dinaar ka maqrooz ho chukka tha. Mayn isi pareshaani kay ‘alam
mayn baytha tha keh Hazrat-e-Imam Musa Kazim iz 2l &7
tashreef la'ay aur Salaam karnay kay ba’ad pucha: tumhara
kiya haal hay? Mayn nay ‘arz kiya: mayn totay huway phal ki
tarah reh gaya hun, tiddiyon nay hamlah kar kay mayri saari
fasal kha li hay. Aap «4:<l14#; nay fermaya: tum par kitna qarz
hay? ‘arz kiya: do ounton ki qeemat samait 120 dinar ka
magqrooz hun. Aap nay (apnay saathi say) fermaya: ay ‘Arfah!
Abu Mughees ko 150 dinar taul do, (aur fermaya:) hum
tumayn (khayt kay ‘ilawah) 30 dinar aur do ounton ka izafah
munafa’ daytay hayn. Mayn nay ‘arz kiya: Ay Mubarak (barkat
waalay) andar tashreef la‘ayn! aur is mayn mayray li‘ay
(khayr-o-barkat) ki du’a kar dayn, Aap =iz «li &#; andar
tashreef la‘ay aur du’a ki, phir mujhay Hadees-e-Pak suna’ee
keh Rasool-Allah L «4ls a2l I= irshaad fermatay hayn:
“musibaton say bachi hu'ee cheezon ko sanbhaal rakho.”

Phir mayn nay ounton to usi khayt mayn laga‘ay rakha aur
khayti ko sayraab kiya. Allah Pak nay us khayti mayn aysi
barkatayn ‘ata ferma'in keh kaasht mayn khoob izafah huwa
aur mayn nay us mayn say kuch hissah baych kar 10 hazaar
dinar kama li‘ay.'

! Tareekh-e-Baghdad, jild 13 Safhah 30

Piyaray Piyaray Islami Bha'iyo! Zindagi ki gaari masa'il kay
pahiyon hi par chalti hay, samajhdaar wo hay jo zindagi kay
mushkil halaat mayn muqabla karnay ki koshish karta rahay,
masail-e-zeest ko kosnay say kuch nahin hoga Allah Pak ki
baargah mayn sar ko jhuka'iay keh qalb-e-muztarib (ya’ni bay
qaraar dil) kay saath du’a karnay say masa'il hal ho saktay
hayn. Ghanton mulki samaji, aur mu’asharti pehlu'on par
fagat behas-o-mubahisah (Debate) karnay kay baja‘ay aagay
barh kar kisi ghareeb musalman ka haath thamayn aur apni
haysiyat kay mutabiq is ki maali madad karayn. Dosron kay
masa il hal karayn aap kay masa’il bhi hal hotay chalay ja'ayn
gay. Allah kareem! Hamayn Imam Musa Kazim =iz <l &= ki
Mubarak seerat par chalnay ki taufeeq ‘ata ferma'ay.

2 e 1o o el

Muradayn Poori Honay Ka Darwazah

Mayray Aaqa-o-Maula, Hazrat-e-Imam Musa Kazim =t <1z,
Mustajaab-ul-Da’waat to thay hi (ya’ni aap ki du’a‘ayn qabool
hoti thin bal-keh) jo loog Aap kay wasilay say du’a kartay ya
Aap iz <l &#; say du’a karwatay wo bhi apni muradayn pa
laytay unki khaali jholiyaan gohar-e-Muraad (ya’ni dili
Muradon) say bhar jatin, isi wajah say ‘Iraq kay rehnay waalay
Aap ko baab-ul-hawa'ij (ya'ni zaroriyaat pori honay ka
darwazah) kehtay thay.'

Qabuliyyat-e-Du’a Ka Aazmaya Huwa Maqaam

Karoron Shafi’on kay Imam, Hazrat Imam Muhammad Bin

! Tazkirah-ul-Masha'ikh Qadiriyyah Razawiyyah, Safhah 155, Sawa’ig-ul-
Muharrigah, Urdu, Safhah 674

14

www.dawateislami.net



Faizan-e-Imam Musa Kazim <z « U Ees

Idrees Shafa’ee «:1=2l14#; fermatay hayn: Hazrat-e-Imam Musa
Kazim =i« &#; kay Mazaar Shareef par hazir ho kar du’a
karna qabuliyyat mayn mujarrab (ya’ni aazmaya huwa) hay.!

Fiqah-e-Hanbali kay bohat baray Imam Hazrat-e-Imam
khallaal <z «l12#; fermatay hayn: mujhay jab bhi ko'ee ahym
kaam paysh aata hay, mayn Hazrat-e-Imam Musa Kazim Bin
Ja’far Sadiq 4l 4= kay mazaar pur anwaar par hazir ho kar
Aap ka wasilah paysh karta hun. Allah Pak mayri mushkil
aasaan kar kay mayri muraad ‘ata ferma dayta hay.

Walid-e-A’la Hazrat Maulana Nagi ‘Ali Khan =d= <l &% ki
kitaab “Ahsan-ul-Wia® 1i Aadab id Duva ka urdu naam
“Faza'il-e-Du’a” hay, Aap nay is kitaab kay baab Amkinah'-e-
Ijabat “ya’ni wo Mubarak maqamaat jin par du’a‘ayn qabool
hoti hayn, is” mayn chatteeswan (36") maqaam Hazrat Imam
Musa Kazim =tz «U14#; ka mazaar-e-mubarak likha hay.’

Bhikari ban kay is dar par jo maango gay wo pa‘o gay

Keh arbaab-e-nazar baab-e-ijabat is ko kehtay hayn

Sahabah'-o-Ahl-e-Bayt Ki Fazeelat

Ay ‘Aashiqan-e-Sahaba’-o0-Ahl-e-Bayt! Donon jahan mayn
najaat paanay kay li'ay Sahaba'-o-Ahl-e-Bayt say
mohabbat-o-ulfat hona zarori hay, 4i:l.s in mayn say Kkisi
kay baaray mayn bhi dil mayn kamzor baat aa‘ee to

! Lam’aat-ul-Tangeeh, jild 4, Safhah 215
% Tareekh Baghdad, jild 1, Safhah 133
3 Faza'il-e-Du’a, Safhah 137

barbadi'-e-Iman ka sabab ho sakta hay, in donon Hazraat ki
muhabbat hi Jannat mayn lay kar ja‘ay gi. Ahadees-e-
Mubarkah mayn jahan “:5&) 24581 2005 08 sl ya’ni mayray
Sahaba sitaron ki manind hay, in ma};n say jis ki bhi iqtida" karo
gay hidayat pa ja'o gay.” Fermaya gaya, wahin Hadees-e-Pak
mayn yeh bhi hay: cwwwww)uu)wu,:wrym&&#u@dﬁ&*
ya’ni tum mayn Ahl-e-Bayt ki misaal kishti'-e-Nooh ki tarah
hay, jo is mayn sawaar huwa, wo najaat pa gaya aur jo pichay
raha halaak ho gaya.”

Sahabah hayn sab misl-e-anjum darakhshan

Safina hay ummat ka ‘Itrat Nabi ki’

Rl ls edlns

Bhai Ki Shan

Hazrat-e-Imam Musa Kazim =i 211 &% kay ayk bhai ka naam
Muhammad Bin Ja'far < «li &% tha, yeh bhi bari shan-o-
martabay kay malik thay, bahadur, ‘aqalmand aur ummat ki
khayr khuwahi fermanay waalay thay. Aap Saum-e-Da’oodi
ya’ni ayk din roza rakhtay aur ayk din iftar kartay thay. Aap ka
intiqaal shareef sha’ban-ul-Mu’azzam mayn Jurjan kay magam
par huwa.

‘Ibadat-o-Riyazat

Riwayat mayn hay keh Imam Musa Kazim =i: ol &%

! Mishkat-ul-Masabih, jild 2, Safhah 414, Hadees 6018
% Mustadrak jild 4, Safhah 132, Hadees 4774

® Qabala -e-Bakhshish, Safhah 315

4 Siyar a’laam-ul-nabla, jild 8, Safhah 426

hamayshah sasri raat nafil namaz parhtay yahan tak keh fajar
ka waqt ho jaata. Aap yeh du’a bohat ziyadah maanga kartay
thay: “oliai & ol 5 o3l e G AT G &l™ ya'ni Ay Allah Pak!
Mayn tujh say maut kay waqt aasani aur hisab kay waqt mu’afi
ka suwaal karta hun. Ayk martabah Aap Masjid-e-Nabawi
shareef mayn dakhil hu'ay aur shuru’ raat mayn sajdah kiya to
suna gaya keh Aap sajday ki halat mayn baar gah-e-Ilahi mayn
‘arz kar rahay hayn “8uk & o 2ad8 wole 2001 27 mayray gunah
bohat ziyadah ho ga'ay layhazah ay Allah Pak! Tayri taraf say
mu’afi bhi itni ziyadah honi chahi‘ay. Aap yeh kehtay rahay
yahan tak keh subha ho ga'ee.!

Fazal kar raham kar tu ‘ata kar

Aur mu’af ay Khuda har khata kar

Wasitah Panjatan Pak ka hay

Ya khuda tujh say mayri du’a hay

2 e 1o o s

Qayd Mayn Bhi ‘Ibadat

Hazrat-e-Imam Musa Kazim =iz 44 ko jab «i:lee qayd mayn
rakha gaya to Aap kay din raat kay mu’amlaat-e-mubarkah
daykhnay waali kaneez ka bayaan hay keh Aap «:z<l14#; namaz-
e-Isha ada ferma laynay kay ba’ad Allah Pak ki hamd-o-sana’
(ya’ni ta’reef-o-tauseef bayaan karnay) mayn masroof rehtay aur
phir du’a maangtay, raat ka kaafi hissah guzar jaanay kay ba’ad
phir kharay hotay aur subh tak namaz parhtay rehtay yahan tak
keh sooraj tulu’ ho jaata phir Zahwah'-e-kubra tak muraagbah

Y Tureekh baghdad, jild 13, Safhah 29. Siyar A’lam-ul-Nabila, jild 6, Safhah 448

fermatay us kay ba’ad miswaak waghayrah kar kay khana
khatay, phir kuch dayr aaraam ferma kar wuzu kartay aur nafil
namaz parhtay rehtay hatta keh namaz-e-‘Asr parh laytay phir
qiblay ki taraf munh kar kay Zikr Ullah kartay rehtay yahan tak
keh maghrib ki namaz ada fermatay. Neez maghrib aur ‘Isha kay
darmiyaani waqt mayn bhi nafil namaz ada fermatay rehtay.
Kaneez kehti hayn: wo loog baray bad naseeb hayn jo aysay nayk
shakhs ko pareshaan kartay hayn.'

Allah Pak Par Tawakkul Ki Behtareen Misaal

Piyaray Piyaray Islami Bha'iyo! Digar khususiyaat kay saath
Hazrat Imam Musa Kazim «iz<liéz: “a 2 42 “ya’ni Allah Pak
par bharosay” kay bohat buland darjay par fa'iz thay, zulman
qayd mayn rakhay jaanay kay sabab agar cheh kisi say riha'ee
ka fermana tawakkul kay khilaf na tha magar Aap apnay
mu’amulaat-e-mubarkah mayn khuda'-e-Pak kay ‘ilawah kisi
say zikr karna pasand na fermatay.

Layhazah Aap nay khalifa'-e-waqt kay naam aysa khat likha
keh jo Aap ki jura’at mandi ka munh bolta sabot hay: Aap nay
likha ay khalifah! Jaysay jaysay mayri aazmaish kay din guzar
rahay hayn waysay waysay tumharay ‘aysh-o-rahat kay din bhi
kam ho rahay hayn yahan tak keh hum donon ayk aysay din
(ya’ni Qiyamat mayn) milayn gay jab buray kaam karnay
waalay nugsaan mayn rahayn gay.’

Khuwab Mayn Didaar-e-Rasool -l qlsataln e

Hazrat-e-Imam Musa Kazim =iz <11 #; kay qayd-o-band kay

Y Tareekh Baghdad, jild 13, Safhah 33
2 Siyar A’lam-ul-Nabila, jild 6, Safhah 450

dinon mayn ayk raat Aap ko khuwab mayn Allah Pak kay
piyaray piyaray Aakhiri Nabi, Makki Madani Muhammad-e-
‘Arabi -l alsaealy le ki ziyarat hu'ee, Aap Lo alsadeali I nay
irshaad fermaya: Ay Musa! Tum zulman qayd mayn ho, mayn
chand kalimaat sikhata hun, agar tum un ko parho to tum aaj
hi ki raat qayd say riha ho ja'o gay, wo kalimaat yeh hayn:

ol alal ozl 5 et al sl 5 BG5 S58 S0 53 s

- G 7

Bl Gl 3 851 S D A 91 s it
S5er 050e sk T ReES Gl B 351 5L ST A s3T5 T
“Tarjama: Ay har aawaz sunnay waalay! Ay har nugs-o-
mehromi say Pak! Ay haddiyon par gosht charhanay aur maut
kay ba’ad un (Haddiyon) ko jama’ karnay waalay! Mayn tujh
say tayray sab achay naamon aur tayray us baray ism-e-A’zam
kay wasilay say suwaal karta hun, jo chupa huwa khazana hay
jis ki makhlooq mayn say (tayri ‘ata kay baghayr) kisi ko khabar
nahin, ay hilm waalay! Halimi fermanay waalay keh aysi
halimi ki kisi aur ko taqat na ho, ay na khatam honay waali bay

shumar bhalaee waalay! Mayri musibat door ferma day.”

Walid-e-Mohtaram Ki Sonay Say Likhi Janay Wali Nasihatayn

Hazrat-e-Haisam «iz <l &#; fermatay hayn: Hazrat-e-Imam
Ja'far Sadiq =i <147 kay ayk shagird nay mujhay bataya keh
ayk martabah mayn Aap ki khidmat-e-sarapa’-e-‘azmat mayn
hazir huwa to Aap kay lakht-e-jigar Hazrat-e-Imam Musa
Kazim =i Ui 4#; unki khidmat mayn hazir thay aur Aap
unhayn nasihatayn ferma rahay thay keh ay mayray baytay:

! Wafayaat-ul-A’yan, jild 4, Safhah 504, Mulakhasan

mayri naseehat qabol karlo aur mayri baaton ko yaad rakhna
agar unhayn yaad rakho gay to zindagi bhi achi guzray gi aur
maut bhi qabil-e-rashk ho gi.

Ay mayray baytay! Maal daar wo hay jo Allah Pak ki tagseem
par raazi rahay aur jo dosron kay maal par nazar rakhay wo
ghurbat ki halaat mayn hi marta hay. Allah Pak ki tagseem par
raazi na rehnay waala goya Allah Pak ko us kay fayslay mayn
muttaham thehrata hay. Apni ghalti ko chota samajhnay waala
dosray ki ghalti ko bara aur dosray ki ghalti ko chota khayaal
karnay waala apni ghalti ko bara samajhta hay.

Ay mayray baytay! Dosron kay ‘aybon say pardah hatanay
waalay kay apnay ‘ayb zahir ho jaatay hayn. Kisi kay li‘ay
gharha khodnay waala khud hi us mayn ja girta hay. Bay
waqufon ki sohbat mayn baythnay waala haqeer-o-zaleel hota
jab keh ‘ulama’ ki sohbat ikhtiyaar karnay waala ‘izzat paata
hay aur bura‘ee kay maqaam par jaanay waala Muttaham
(ya'ni bura'ee karnay kay ilzam mayn mubtila) hota hay. Ay
mayray baytay! Logon par ‘ayb laganay say bachna warna loog
tum par ‘ayb laga'ayn gay aur fuzool baaton say bachna warna
unki wajah say zaleel-o-ruswa ho gay. Ay mayray baytay! Haq
baat hi kehna khuwah tumharay haq mayn ho ya khilaaf kiyun
keh muzammat ka saamna tumhayn apnay doston ki taraf say
hi karna paray ga. Ay mayray baytay! Qur aan-e-Kareem ki
tilawat kartay rehna, Salaam ko ‘aam karna, nayki ka hukm
dayna aur bura’ee say man’a karna, rishtay daari tornay waalay
say rishta jorna, jo tum say baat na karay us say baat karnay
mayn pahl karna, jo tum say maangay usay ‘ata karna, chughal
khori say bachna keh yeh dilon mayn bughz paydah karti hay.
Logon kay ‘aybon kay pichay na parna keh yeh cheez khud ko
(muzammat-o-tohmat ka) hadaf bananay kay ga’im maqam
hay. Ay mayray baytay! Agar acha'ee kay talab gaar ho to us

20

www.dawateislami.net



Faizan-e-Imam Musa Kazim <z « U Ees

kay ma’adin ko lazim jaano, bay-shak bhala'ee kay ma’adin
hayn aur ma’adin ki ko'ee asal (jar) hoti hay aur asal ki
shaakhayn hoti hayn aur shaakhon kay saath phal hotay hayn
aur phal apnay usool kay saath hi achay hotay hayn aur jar usi
waqt mazboot hoti hay jab zameen achi ho.

Ay mayray baytay! Agar mulaqaat ki khuwahish ho to nayk
logon say milna, fussaaq-o-fujjaar say na milna keh fussaaq-o-
fujjaar pathar ki us chataan ki tarah hayn jis say paani nahin
behta, aysay darakht ki tarah hayn jo sar sabz-o-shadaab nahin
hota, wo banjar zameen ki misl hayn jis par ghaas nahin ugti.

Hazrat-e-Imam Ali Bin Musa Kazim «iz<114#; fermatay hayn:
Hazrat-e-Imam Ja’far Sadiq «z <114+ nay yeh wasiyat ferma’ee
aur Aap ka intiqaal shareef ho gaya aur mayray walid-e-
muhtaram Hazrat-e-Imam Musa Kazim =izl 4+ aakhiri waqt
tak us wasiyat par ‘amal kartay rahay.'

Shahadat

Piyaray Piyaray Islami Bha'iyo! Ayk riwayat kay mutabiq Aap
ka 55 saal ki ‘umr mayn intigaal shareef huwa.” 25 Rajab-ul-
Murajjab 183 hijri ko Aap «i: <l &#; martaba’-e-shahadat ko
pohnchay. Aap «z2114#; ka Mazaar-e-pur Anwaar baghdaad-e-
mu’alla mayn Kazimeen shareef kay magam par waqay’ hay.’

‘Allamah khateeb baghdaadi «iz <114 fermatay hayn: Aap ka
mazaar shareef mashhoor-o-ma’roof hay, za'ireen haziri kay
li'ay aatay hayn, wahan sonay chaandi ki qindeelayn aur ka'ee

! Hilyat-ul-Awliya, jild 3, Safhah 228

% Tazkirah Masha'ikh Qadiriyyah Barkatiyyah, Safhah 84

® Tazkirah Masha'ikh-e- Qadiriyyah Razawiyyah, Safhah 163. Tareekh-e-
Baghdad, jild 13, Safhah 33

gisam kay qaleen-o-aara'ish ki cheezayn hayn.'

Fermaan-e-Imam Musa Kazim e 4%,

Hazrat-e-Imam Musa Kazim <« U & kay janasheen-o-
khalifah, Hazrat Imam °‘Ali Raza «i: «li &; apnay walid-e-
Mohtaram ka Mubarak fermaan bayaan fermatay hayn keh jab
dunya kisi insaan ki taraf mutawajjah hoti hay to usay ‘aarzi
khubiyan dayti hay aur jab kisi say peeth phayrti hay to us say
us ki apni khubiyan lay jaati hay.

Mangabat Imam Musa Kazim «a:.s=

Ishq hay jin ka hum par lazim Musa Kazim Musa Kazim

Hum hayn jin kay dar kay mulazim Musa Kazim Musa Kazim

Jood-o-sakha hay shaan tumhari | ‘afwo karam hay kaam tumhara

Hum bhi rahayn gay sa‘il da'im Musa Kazim Musa Kazim

Chodah baras tak jail mayn thehray | zulm ko sehtay kuch na kehtay

Yun kehtay hayn tum ko Kazim Musa Kazim Musa Kazim
Aal-e-Nabi say bughz-o-‘adawat karnay waalon par ho la’nat

Gharq huway hayn tayray shatim Musa Kazim Musa Kazim
Jis ka ko"ee kaam ruka ho mushkil kaysi sar pay pari ho

Aa’o ujagar ban kay khadim Musa Kazim Musa Kazim

Sha’ir: Maulana Nisar ‘Ali Ujagar Sahab

L2 kan o o Je s

! Wafayat-ul-A’yan, jild 4, Safhah 505
2 Siyar A’lam-ul-Nabila. Jild 8, Safhah 249

Har Sahabi-e-Nabi Jannati Jannati

(22 Muharram Shareef 1442 Hijri, 10/09/2020)

Har Sahabi-e-Nabi! Jannati Jannati
Sab Sahabiyaat bhi! Jannati Jannati
Chaar Yaraan-e-Nabi! Jannati Jannati

Hazrat-e-Siddique bhi!  Jannati Jannati
Aur ‘Umar Farooq bhi!  Jannati Jannati
‘Usman-e-Ghani! Jannati Jannati
Fatimah Aur ‘Ali! Jannati Jannati

Hayn Hassan Hussain bhi! Jannati Jannati

Walidayn-e-Nabi! Jannati Jannati
Har Zoujah'-e-Nabi! Jannati Jannati
Aur Abu Sufyan bhi! Jannati Jannati

Hayn Mu’awiyah bhi! Jannati Jannati

Imam Mussa Kazim = «112#; kay Mazaar Shareef ka ayk manzar

